Լուռ ու մեն-մենակ շրջում եմ կրկին 

Անուրջներիս հետ բախվելով անվերջ, 

Նայում եմ անցող դարձողի դեմքին 

Հայացքդ եմ փնտրում ծով ամբոխի մեջ: 

Ոչ դադար ունեմ,ոչ հանգիստ ու քուն, 

Բաղձանքս անուժ է,հոգիս տեղահան, 

Օտարի պես եմ ու վտարանդու, 

Ես հանգրվան եմ փնտրում ու կայան: 

Կարոտդ սրտիս տաճարում անդուռ 

Ոստայն է հյուսում երկար ու բարակ, 

Թափվում է ծեփս,ցրվում բուռ առ բուռ, 

Դառնում եմ խարխուլ,դառնում ավերակ: 

Լսում եմ ձայնդ անհունից՝ինչպես 

Օրհներգը խղճի ու հիմնը հոգու, 

Ու թևեր առած ճախրում եմ դեպ քեզ, 

Դեպ եզերքը այն,ուր ապրում ես դու: 

Արևի վերջին նշույլն է թել-թել 

Հորիզոնի մեջ համրորեն մարում, 

Իմ սիրտը նորից քեզ,քեզ է հիշել 

Այս հեռու~,հեռու~,հեռու~ աշխարհում...
***

Դողում են շուրթերս մենակության արցունքներից, ես մոռանում եմ, որ երբևէ ցնորքներն են ստիպել, որ դողան իմ շուրթերը; Հեռանալիս դու ոչինչ չասացիր, ուղղակի ես հասկացա, որ քեզ էլ չպիտի սպասեմ, բայց...
Բայց սիրտս ժամանակ առ ժամանակ, մոռանալով ամեն ինչ ու ամեն բան, թրթռում է քո քաղցրությունից, այդ պահի դրախտային հաճույքից, իսկ միգուցե... Հույսի կաթիլ ու կորում եմ ես...
Պատուհանի առաջ կանգնած նայում եմ դուրս` չկա ոչինչ, մի ճանապարհ, որ դրոշմվել է իմ ուղեղում. ճանապարհ, որ երբևէ ինձ կբերի դեպի քեզ:
Իմ պատուհանից չի երևում ոչինչ` ոչ երկինք, ոչ աստղեր. միայն ճանապարհ, որ միգուցե ինձ կբերի դեպի քեզ:
Ես հիշում եմ ու չեմ կարող քեզ մոռանալ, ես քո գոյության մասնիկն էի. ես կայի քո շնորհիվ, ինչ անում էի քեզ համար էր, ինչ կար իմ մեջ գեղեցիկայդ պահին` քոնն էր ու քո համար էր. դու չտեսար... իսկ հիմա... հիմա ամեն ինչ այլանդակվել է` առանց քեզ, դու չկաս... Չկամ և ես:
***

.......Լսու՞մ  ես....ձյունը  հուշեր  է  արթնացրել........երկնքում  սիրո  տաճարներ  են  փլվել.........հրեշտակները՝  տեսքով  պաղ  փաթիլների  կանչում  են  հեռվից....Նայիր,  նայիր  այն  փաթիլներին.  երկու  զույգ  փաթիլ  իրար  ձեռք  բռնած՝  մեր  սիրո  նման  դեռ  տեղ  չհասած  հալվեցին  օդում...հալվեցին,ավա՜ղ.  երկնքից  անվերջ  թախիծներ  են  թափվում,  բուռ-բուռ  Տխրություն.........                                                                                                    ...Ձյունը  գալիս  է  դանդաղ,  հանդարտ...ու  անդարդ......ձյունը  թափվում  է  անվերջ,  անխնա...սրտիս  մրսած...վիրավոր  լարերի  վրա.......երկնքում  ինչ-որ  բան  է  փշրվել....Գիտե՞ս...ես  գիտեմ՝  ծանր  է  լռությունը,  բայց  ավելի  ծանր  է,  երբ  քեզ  ցույց  են  տալիս,  ,,երջանիկ  եղիր,,-ի  ճանապարհը;  Իսկ  կյանքը  շարունակվում  է...ուղղակի  մենք  ենք  անվերջ  դոփում  տեղում.......պարզապես,  քայլել  է  պետք...թեկուզ  հոսանքն  ի  վեր;  .....Ցտեսություն........սիրելիս........փորձիր  մեկ-մեկ  հիշել  Նրան՝  այն  հուր-հուր  աչքերով  տղային՝   պարզապես  նրան  այդպես  են  կոչել  ծնված  օրվանից....ԵՎ  վերջ.......բայց  վերջակետ  չեմ  դնում...........չեմ  սիրում   վերջակետ  դնել........ուղղակի  կլռեմ.........հոգուս  մեջ   աննունդ   լռությամբ  պահելով........................                                                                                                                                                                                                                                                       .......................ՀՐԱՉ.................
Երբ շոշափել կկամենամ ուղիները հավերժ սիրո,

Դու կփորձես հուշել ճամփան, ու ես անդարձ կմոլորվեմ,

Կխենթանամ՝ իմ մեղավոր փրկությունը որոնելով,

Բայց աչքերիդ փայլով լուսե նորից ապրել կսովորեմ:

Նորից կընկնեմ, երբ կխնդրեմ օգնել, ոչ ոք ինձ չի լսի,

Արտասվելուց ես կհոգնեմ,արցունքներս կտամ հույսին:

Երբ ամայի ճերմակությամբ հյուսված անդորրը կփնտրեմ,

Ես իմ կորսված երազանքում նորից աչքերդ կգտնեմ:

Իմ մոլորված ճամփաներին քո աչքերն են մենակ թողել,

Չեմ մեղադրել ,սակայն, երբեք ես չեմ փորձել նրանց ատել,

Քանզի այդ նույն տխրության մեջ քո աչքերով եմ ներբողվել,

Իմ հույսերի վերջին շողը նրանց փայլով եմ ես պատել:

Ու թո՛ղ որ միշտ նրանք փայլեն՝ երջանկության լույսով օծված,

Որ ես նրանց հետքով քայլեմ՝ թեկուզ լինեմ հավերժ խոցված:

***

Չեմ գրում՝
Քեզ եմ տեղավորում ասված տողերի մեջ,
Եվ խոսքս դառնում է չլսված պատմություն...
Սիրո մասին այլևս չեմ գրում,
Գրում եմ հանուն սիրո...

Նկատել եմ արցունքներ թաքցրած աչքերդ,
Որոնք իմ սրտում են արտասվում...

Սիրուց պոկվելը
Նման է կիսատ բանաստեղծության,
Որը ոչինչ չարժե,
Բացի նրանում եղած
ՍԵՐ բառից...

Ես այլևս չեմ գրում սիրո մասին...
Ներիր,
Չեմ գրում, քանզի անավարտ է մևում,
Չեմ գրում, ու սերը չի ավարտվի...

***

Ինչ-որ մի օր ես կհանդիպեմ Նրան…

Մենք կշնչենք նույն երկնքի օդը: Կես-կես…

Եվ կհավաքենք անձրևի կաթիլները միմյանց շուրթերից…

Կքայլենք գիշերային ամայի փողոցներով և կժպտանք մթության մեջ…

Մենք կլինենք միասին…

Բոլորը կնայեն մեր հետևից և կժպտան` նախանձելով մեր ձեռքերին-շուրթերին-աչքերին-մարմիններին-սրտերին…

Մեր հոգիները կմիավորվեն մեկ ընդհանուր մարմնում և կգոռան “Երջանիկ ենք!”

Չես լինի դու: Չեմ լինի ես: Կլինենք մենք և մեր սերը…

Ինչ-որ մի օր ես կհանդիպեմ Նրան…

Կրկին…

